Talamdan
sa Mga Mensahe sa Full-time Training
sa Spring Term sa 2022

LINANGKOB NGA HISGOTANAN:
MGA CAPITULO 5 HANGTOD SA 8 SA ROMA—
ANG UYOK SA BIBLIA

Mensahe 4

Gipahigawas sa Balaod sa Sala ug Kamatayon
sa Balaod sa Espiritu sa Kinabuhi diha ni Cristo Jesus

Basahong Kasulatan: Rom. 7:17—8:2

I. “Nan, karon wala nay paghukom sa silot sa mga naa ni Cristo Jesus”—Rom. 8:1:

A. Ang paghukom sa silot nga gihisgotan ning versiculoha subjectibo, naa sa atong kon-
sensya, ug resulta sa pagkapildi nato sa sulod sa daotang balaod sa sala nga nagpuyo-
sa-sulod, nga gisaysay sa 7:17-25.

B. Ang dugo sa gilansang sa krus nga Cristo maoy sulbad sa objectibong paghukom sa silot
ilalom sa matarong nga kasugoan sa Dios—3:25.

C. Ang Espiritu sa kinabuhi, nga mao si Cristo nga nahikay aron mahimong Espiritu nga
taghatag-og-kinabuhi ug naa sa atong espiritu, maoy sulbad sa subjectibong paghukom
sa silot—8:10; 1 Cor. 15:45.

D. Sa Roma 8 ang pamulong diha ni Cristo nagpasabot dili lang sa atong baroganan, sa
atong posisyon, diha ni Cristo kondili sa kahimtang ug sa realidad sab sa adlaw-
adlawng paggawi nato diha sa gipanganak pag-usab nga espiritu nato—vv. 1, 4, 10.

II. “Kay ang balaod sa Espiritu sa kinabuhi nagpahigawas nako diha ni Cristo Jesus
gikan sa balaod sa sala ug kamatayon”—wv. 2:

A. Ang balaod usa ka butang nga pareho rag resulta bisan asa ug sa bisan unsang paagi
kon buhatan sa mao rang buhat:

1. Naay gahom ang balaod; natural kining gahoma, dili artipisyal.

2. Magpabiling mao ra gihapon sa tanang panahon ang balaod ug dili gyod mausab;
natural nga gahom kini nga dili manginahanglan sa kusog sa tawo aron makapa-
dayon.

3. Ang problema sa usa ka balaod masulbad lang pinaagi sa usa pa ka balaod.

4. Gihatagan ta sa Dios og usa pa ka balaod—ang balaod sa Espiritu sa kinabuhi—nga
diha-dayong mopahigawas nato gikan sa balaod sa sala ug kamatayon—wv. 2.

5. Ang balaod sa Espiritu sa kinabuhi maoy gihisgotan sa Roma 8—v. 2.

B. Sa Roma 8:2 ang balaod, Espiritu, ug kinabuhi lahi kaayo sa balaod, sala, ug kama-
tayon; nagkaatbang kining duha ka balaod, kaatbang sa Espiritu ang sala, ug kaatbang
sa kinabuhi ang kamatayon.

C. Imbis “balaod sa sala” ug “balaod sa kamatayon,” naghisgot si Pablo sa “balaod sa sala
ug kamatayon”—wv. 2:

1. Ang balaod sa sala ug ang balaod sa kamatayon dili duha ka balaod kondili duha ka
aspeto sa usa ka balaod.

2. Kalabot sa sala, batasan ning balaora nga mobuhat og daghang sala; kalabot sa
kamatayon, kuhaan ning balaora ang tawo sa gahom sa pagtuman sa mga gipangayo
sa kasugoan—7:17-19, 25.



5.

6.

Sa Roma 8:2 nagpasabot ang kamatayon og hilabihan gyod kamaluyahon, wala gyoy
kusog, ug walay kinabuhi.

Balaod ang kamatayon kay kanunay man natong masinati ang kaluya ug pagka-
walay-kusog.

Tanang problema nga mahinagbo nato adlaw-adlaw sa sulod nato resulta man sa
balaod sa sala ug kamatayon.

Makita gyod unta nato unsa kadaotan ang balaod sa sala ug kamatayon ug dumtan
kining balaora.

. Gihisgotan sa Roma 8:2 ang Espiritu ug kinabuhi apan kalabot lang sa pagbuhat sa
balaod sa Espiritu sa kinabuhi:

1.

Ang kinabuhi maoy sulod sa Espiritu, ug ang Espiritu mao ang kinataposan ug
kinahingpitang pagpadayag sa Tulo-usang Dios sa nahikay na Siya pinaagi sa pagpa-
katawo, pagkalansang sa krus, ug pagkabanhaw ug nahimong nagpuyo-sa-sulod, nag-
hatag-og-kinabuhi nga Espiritu, nga kinabuhi sa tanang magtutuo ni Cristo—1 Cor.

15:45; 2 Tim. 4:22; Gal. 6:18.

Ang balaod nga nagpahigawas nato gikan sa balaod sa sala ug kamatayon mao ang

balaod sa Espiritu sa kinabuhi—Rom. 8:2, 11:

a. Si Satanas ug ang Dios, sa nakasulod na sa atong pagkatawo ug nagpuyo sa
sulod nato, nagbuhat sa sulod nato dili pinaagi sa objectibong mga kalihokan sa
gawas kondili pinaagi sa subjectibong balaod sa sulod.

b. Ang pagbuhat sa balaod sa Espiritu sa kinabuhi mao ang pagbuhat sa nahikay
nga Tulo-usang Dios diha sa atong espiritu; pagbuhat sab kini sa Tulo-usang
Dios sa sulod nato diha sa Iyang kinabuhi.

Ang labing dakong buhat sa nahikay ug nahingpit nga Tulo-usang Dios sa pagpuyo

Niya sa atong espiritu isip balaod sa Espiritu sa kinabuhi hingpit mang pagpa-

higawas kanato gikan ni Satanas, nga nagpuyo sa hulog nga kinaiya nato ingon nga

balaod sa sala ug kamatayon—7:23-25:

a. Ang balaod, dili ang Dios o ang Espiritu ba, ang nagbuhat sa sulod nato aron
ipahigawas ta gikan sa pagbuhat sa balaod sa sala nga naa sa atong unod ug
himoon tang makaila sa Dios ug makabaton Niya ug sa ingon niana ikinabuhi
Siya.

b. Kining balaod sa Espiritu sa kinabuhi mao ang diha-dayong gahom sa Espiritu
sa kinabuhi—8:2.

. Makita gyod unta nato nga ang balaod sa Espiritu sa kinabuhi nga nagpahigawas nato
gikan sa balaod sa sala ug kamatayon dili kasinatian sa gawas ni Cristo kondili kasi-
natian nga bug-os gyong naa ni Cristo—v. 2:

1.

2.

Makaamgo unta ta nga sa pagtuo nato ngadto ni Cristo, nisulod ta ni Cristo—dJuan

3:15.

Gipahigawas na ta gikan sa ginsakpan ni Adam ug gibalhin na ngadto sa ginsakpan

ni Cristo, ug diha Niya masinati nato ang balaod sa Espiritu sa kinabuhi—Rom.

5:12-21:

a. Diha ni Cristo naa tay Espiritu sa kinabuhi, nga mao si Cristo mismo nga Espi-
ritung taghatag-og-kinabuhi, nga naa sa atong espiritu—1 Cor. 15:45.

b. Diha ni Cristo gibuhi na ang atong espiritu pinaagi ni Cristo nga kinabuhi—
Rom. 8:10.

c. Kay naa man ta ni Cristo, nagpuyo ang Espiritu sa kinabuhi, nga mao si Cristo
mismo, sa atong espiritu ug gisagol ang Iyang Kaugalingon sa atong espiritu isip
usa ka espiritu—1 Cor. 6:17.



d. Diha ni Cristo nasagol isip usa ka persona kining tulo—ang atong espiritu, ang
diosnong kinabuhi, ug ang Espiritu sa kinabuhi—Rom. 8:2, 10-11, 16.

3. Dili kinahanglan nga makigbisog o manlimbasog ta; mobulig lang ta sa Ginoo, hata-
gag higayon ang balaod sa Espiritu sa kinabuhi nga makabuhat sa sulod nato, mopa-
higawas nato gikan sa balaod sa sala ug kamatayon—vv. 5-6.

4. Diha ni Cristo, ning personaha, naay diha-dayong gahom, nga mao ang balaod sa
Espiritu sa kinabuhi, nga sigeng nagpahigawas nato gikan sa balaod sa sala ug
kamatayon sa maggawi ta uyon sa nasagol nga espiritu—wv. 4.

F. Gisulbad ni Cristo ang atong mga sala pinaagi sa pagkalansang Niya sa krus, ug gi-
sulbad Niya ang atong kamatayon—ang tumang espirituhanong kaluyahon nato—pina-
agi sa lyang pagkabanhaw, gidaog ang sala ug kamatayon, ug karon gipahigawas ta sa
balaod sa Espiritu sa kinabuhi diha ni Cristo gikan sa balaod sa sala ug kamatayon—
1 Cor. 15:3-4:

1. Gipahigawas ta diha ni Cristo, nagpasabot nga gipahigawas ta gikan sa balaod sa
sala ug kamatayon—Rom. 8:2.

2. Buhat sa Espiritu ang pagpahigawas, ug resulta nga nadawat nato ang pagkaluwas.

3. Dakong pagkakaplag ang pagkakita ug pagkaamgo nga gipahigawas na ta sa balaod
sa Espiritu sa kinabuhi diha ni Cristo Jesus gikan sa balaod sa sala ug kamatayon,
ug magpasalamat ug magdayeg gyod ta sa Ginoo alang niini.

